
Annotatsiya 
Mazkur nashrda “Oʻzbekiston — 2030: innovatsiya, fan va taʼlim istiqbollari” 
nomli II Respublika ilmiy-amaliy konferensiyasi doirasida taqdim etilgan ilmiy 
maqolalar toʻplami jamlangan. Unda Oʻzbekistonning turli oliy ta’lim va ilmiy-
tadqiqot muassasalari, tarmoq tashkilotlari, mustaqil tadqiqotchilar tomonidan 
taqdim etilgan ijtimoiy-gumanitar, iqtisodiyot, huquq, biologiya, tibbiyot va 
boshqa sohalarga oid maqolalar kiritilgan. Maqolalarda ilm-fanning zamonaviy 
yoʻnalishlari, innovatsion texnologiyalar, ta’lim islohotlari hamda barqaror 
taraqqiyotga oid masalalar muhokama qilingan. Toʻplam akademik izlanishlar, 
amaliy tajribalar va ilmiy xulosalarni birlashtirgan holda, fanlararo integratsiyani 
chuqurlashtirish va ilmiy hamkorlikni kuchaytirishga xizmat qiladi. 

AGROBIZNESDA INVESTITSIYA FAOLIYATINI MOLIYALASHTIRISHNING 
ZAMONAVIY USULLARI 

Eraliyev Sardorjon Rustamjon oʻg‘li 
Agrobiznes va investitsion faoliyat ta’lim yoʻnalishi 
3-bosqich talabasi, Andijon qishloq xoʻjaligi 
va agrotexnologiyalar instituti 
E-mail: eraliyevsardorjon@gmail.com  
Tel: +998 91 693 77 46 
Andijon, Oʻzbekiston  
 
Annotatsiya. Ushbu maqolada agrobiznes sohasida investitsiya faoliyatini moliyalashtirishning zamonaviy 
usullari tahlil qilinadi. An’anaviy moliyalashtirish manbalari bilan bir qatorda, zamonaviy vositalar — venchur 
kapital, agrar obligatsiyalar, lizing va klaster tizimlari asosida investitsiyalarni jalb qilish usullari yoritiladi. 
Shuningdek, Oʻzbekiston agrar sektorida investitsion faollikni oshirish uchun xorijiy tajribalarni joriy etish 
zarurati asoslab beriladi. 

Kalit soʻzlar: lizing, moliyalashtirish, investitsiya, innovatsion usullar, venchur kapital, agrobiznes, klaster. 

 

MODERN METHODS OF FINANCING INVESTMENT ACTIVITIES IN 
AGRIBUSINESS 

Eraliyev Sardorjon Rustamjon ogli 
3rd-year student of the Agrobusiness 
and Investment Activity educational program, 
Andijan Institute of Agriculture and Agrotechnologies 
 
Abstract. This article analyzes modern methods of financing investment activities in the agribusiness sector. Along 
with traditional sources of financing, methods of attracting investments based on modern instruments - venture 
capital, agricultural bonds, leasing and cluster systems - are highlighted. The need to introduce foreign experience 
to increase investment activity in the agricultural sector of Uzbekistan is also substantiated. 

Key words: leasing, financing, investment, innovative methods, venture capital, agribusiness, cluster. 

 

DOI: https://doi.org/10.47390/978-9910-09-204-6/uzb-10  

 

Mavzuning dolzarbligi. Hozirgi global iqtisodiy muhitda agrosektorni samarali 

moliyalashtirish muammosi koʻplab davlatlarning kun tartibida turibdi. Oʻzbekistonda ham 

qishloq xoʻjaligini diversifikatsiyalash, resurslardan oqilona foydalanish va yuqori samarali 

texnologiyalarni joriy etish uchun yetarli darajada investitsiya resurslarini jalb qilish zarurati 

ortib bormoqda.An’anaviy bank kreditlari koʻplab kichik va oʻrta fermer xoʻjaliklari uchun 

cheklovlarga ega boʻlganligi sababli, alternativ moliyalashtirish usullariga ehtiyoj kuchaymoqda. 

Ayniqsa, agrosanoat klasterlari asosida investitsiya loyihalarini amalga oshirish, agrar 

obligatsiyalar chiqarish, xususiy investorlar ishtirokida loyihalarni moliyalashtirish kabi 

yoʻnalishlar bugungi kunda dolzarb hisoblanadi.  Zamonaviy qishloq xoʻjaligi moliyalashtirish 

usullari nafaqat katta miqdordagi kapitalni jalb qilishni oʻz ichiga oladi, balki ekologik jihatdan 

barqaror texnologiyalarni va innovatsion yechimlarni joriy etishga ham imkoniyat yaratadi.  

Masalan, mikrokreditlash, crowdfunding (jamoaviy moliyalashtirish), davlat va xususiy 

sektor oʻrtasidagi hamkorlik (PPP), shuningdek, raqamli texnologiyalar va aqilli qishloq xoʻjaligi 

mailto:eraliyevsardorjon@gmail.com

texnologiyalarining rivoji bugungi kunda qishloq xoʻjaligi sektorini moliyalashtirishda yangi 

usullarni taqdim etmoqda. Ushbu zamonaviy usullar, kichik fermerlarni qoʻllab-quvvatlash, ilg‘or 

texnologiyalarni joriy etish, resurslarni samarali taqsimlash va ekologik xavf-xatarlarni 

kamaytirish kabi koʻplab ustuvor maqsadlarga xizmat qiladi. 

Qishloq xoʻjaligini moliyalashtirishning zamonaviy usullar 

Moliyalashtirish usuli Tavsifi 

Mikrokreditlash Kichik miqdordagi qarz mablag‘lari orqali kichik fermer 

xoʻjaliklarini qoʻllab-quvvatlash. 

Crowdfunding (xalq 

mablag‘larini yig‘ish) 

Crowdfunding (xalq mablag‘larini yig‘ish) 

Fintech yechimlari Raqamli platformalar orqali kreditlar, toʻlovlar va boshqa 

moliyaviy xizmatlarni taqdim etish. 

Agrotexnologik 

investitsiyalar 

Aqlli qishloq xoʻjaligi texnologiyalari, masalan, dronlar, sun’iy 

intellekt va IoT qurilmalarga sarmoya kiritish. 

Green (yashil) 

moliyalashtirish 

Ekologik barqarorlikni ta’minlash uchun qishloq xoʻjaligini 

rivojlantirishga qaratilgan mablag‘ jalb qilish. 

Qishloq xoʻjaligi 

obligatsiyalari 

Xususiy yoki davlat obligatsiyalarini chiqarish orqali 

fermerlarga moliyaviy resurslarni jalb qilish. 

Agrar sug‘urta va 

sug‘urta mahsulotlari 

Hosil sug‘urtasi, ob-havo sug‘urtasi kabi maxsus sug‘urta 

vositalari orqali risklarni boshqarish. 

 

Bu zamonaviy usullar qishloq xoʻjaligi sektorini barqaror rivojlantirish va samaradorlikni 

oshirishda muhim rol oʻynaydi. Ayniqsa, raqamli texnologiyalar va ekologik mas’uliyatga 

asoslangan yondashuvlar kelajakdagi global qishloq xoʻjaligini moliyalashtirish jarayonida 

asosiy oʻrin egallaydi.  

Rivojlangan mamlakatlar qishloq xoʻjaligini moliyalashtirishda innovatsion 

texnologiyalar va moliyaviy mexanizmlardan samarali foydalanmoqda. Ulardan ba'zi 

mamlakatlarning tajribasi va ulardagi zamonaviy usullarni koʻrishimiz mumkin: 

Yaponiyada qishloq xoʻjaligini moliyalashtirish boʻyicha qoʻllanilayotgan zamonaviy 

usullar:  

Agrofintech: Yaponiya sun’iy intellekt va raqamli texnologiyalardan keng foydalanmoqda. 

Fermerlarga raqamli platformalar orqali kreditlar va texnologik xizmatlar taqdim etiladi.  

Smart Farming (Aqlli qishloq xoʻjaligi): Yapon fermerlari dronlar va avtomatlashtirilgan 

uskunalarni moliyalashtirish uchun zamonaviy lizing tizimidan foydalanadi.  

Kooperativlar: Yaponiyada qishloq xoʻjaligi kooperativlari fermerlarning resurslarni 

birgalikda ishlatishini ta'minlash uchun samarali moliyalashtirish imkoniyatlarini taqdim etadi.  

AQShda qishloq xoʻjaligini moliyalashtirish boʻyicha qoʻllanilayotgan zamonaviy usullar:  

Agrotexnologik investitsiyalar: AQSh fermerlari raqamli texnologiyalar, masalan, dronlar, 

IoT (Internet of Things), va sun’iy intellektga asoslangan tizimlar orqali hosildorlikni oshirish 

uchun innovatsion moliyalashtirishdan foydalanadi. Ushbu texnologiyalar koʻpincha xususiy 

venchur kapitali yoki davlat granti hisobiga moliyalashtiriladi.  

Farm Credit System: AQShda «Farm Credit System» deb nomlangan maxsus moliyaviy 

tizim qishloq xoʻjaligi ishlab chiqaruvchilariga uzoq muddatli kreditlar va investitsiya 

imkoniyatlarini taqdim etadi.  

Sug‘urta va risk boshqaruvi: AQShda qishloq xoʻjaligi sug‘urtasi yaxshi rivojlangan boʻlib, 

fermerlar hosil yoʻqotishlari yoki narx oʻzgarishlaridan himoyalanish uchun sug‘urta 

vositalaridan keng foydalanadi.   

Rivojlangan mamlakatlar tajribasi zamonaviy moliyalashtirish usullarining 

samaradorligini namoyon etadi. Ushbu usullar, xususan, ekologik barqarorlik, texnologik 

innovatsiyalar va moslashuvchan moliyalashtirish yondashuvlari orqali qishloq xoʻjaligi 

sohasining rivojlanishini ta’minlaydi. 

